
UIT DIE KAJUIT 
Die seisoen se wintersport is so te sê afgehandel en hierdie naweek is ‘n groot 
groep leerders op pad Paarl toe vir die Interskole.  Dit beteken ook natuurlik 
dat daar baie van ons ouers saamgaan om te ondersteun.  Op hierdie noot wil 
ek elke ouer wat deur die seisoen kom ondersteun het, bedank vir positiewe 
opbouende ondersteuning.  Baie dankie aan elke ouer wat bereid is om te help 
waar nodig.  Dit bring my by die belangrikheid van ouerondersteuning en 
betrokkenheid.  Navorsing het bewys dat leerders wie se ouers hulle 
skoolaktiwiteite en skool ondersteun oor die algemeen beter vaar in alle 
aspekte van hul skoollewe.  So wat beteken dit om ‘n ondersteunende of 
betrokke ouer te wees?  Beteken dit om heeldag en aldag hier by die skool 
rond te wees of alles vir ons kinders te wil doen?  Allermins!  Nie alle ouers het 
die luuksheid van tyd om altyd in persoon by die skool te kan wees nie as 
gevolg van ander verpligtinge.  Om ‘n ondersteunende ouer vir u kind te wees 
beteken in kort dat u dit wat u kind by die skool doen belangrik genoeg ag om 
die nodige aandag daaraan te gee.  U kan dit doen deur seker te maak dat u 
kind elke dag betyds, met alle benodigdhede en positief skool toe sal kom.  
Verder dat u met die skool sal gesels indien daar iets is wat pla of waaraan ons 
aandag kan gee rakende u kind, maar dat u nie onnodig sal inmeng nie en die 
skool sal toelaat om dinge op die regte wyse uit te sorteer.  Ja, om ‘n betrokke 
en ondersteunende ouer te wees beteken ook dat u sover moontlik 
aktiwiteite van u kind en die skool sal bywoon en ‘n helpende hand sal verleen 
waar u kan.  Dan maak dit die ouerhuis en die skool ‘n wenspan tot voordeel 
van ons kinders.  Mooi naweek vir almal.  Veilig ry, vir die wat saamgaan Paarl 
toe en neem maar ‘n sambreel saam.   
Dr. André Smith 
 

BELANGRIKE INLIGTING EN UITSLAE
 

1. Interskole hierdie naweek 
More vertrek talle van ons leerders na Paarl vir die jaarlikse Interskole teen Laerskool 
Noord-Eind.  Leerders neem deel in redenaars, skaak, tennis, hokkie, netbal en rugby 
vanaf o/10-o/13.  Dit beteken ook dat die meeste van die personeel die leerders gaan 
vergesel as afrigters en toesighouers.  Daar sal dus op Vrydag, 22 Augustus geen 
formele skoolaktiwiteite plaasvind nie, omdat slegs enkele personeellede agterbly.  
Daar sal wel toesigklasse wees vir leerders waar ouers geen ander plan kan maak nie.  
 
2. D6-betalings 
Ons skool is besig om geleidelik oor te skakel na die D6-betaalstelsel.  Vir die van u 
wat kinders in hoërskole het, het al hiermee te doen gekry en is reeds bekend 
daarmee.  Ouers wat nog nie daarmee gewerk het nie kan gerus na die skakel How to 
Make Payments in d6 - Quick & Easy. kyk.  Alternatiewelik kan u die finansiële kantoor 
kontak om u daardeur te neem. 

Idioom van die week 
 

 
Elkeen kry wat hy/sy verdien.

2025 SKOOLKWARTALE 

3de: 22 Julie – 3 Oktober 

4de: 13 Oktober – 10 Desember  

“A positive attitude 
brings much gratitude.  
Think positive, speak 
positive.  Do it every 

day, make it a habit.”  
             

https://www.youtube.com/watch?v=Pgqln5_kiSg
https://www.youtube.com/watch?v=Pgqln5_kiSg


3. Skaak 
Tydens die Eden-topskole byeenkoms te George was die uitslae as volg: 

• o/11 span: 5de plek 

• o/13 span: 6de plek 
Baie geluk aan hierdie skaakspelers. 
 

4. Kultuuraand en Damesoggend 
Daar word tans twee wonderlike geleenthede beplan.  Ouers kan gerus die datums 
boekstaaf en kaartjies daarvoor bespreek.  Die geleenthede is: 

• Kultuuraand met Andriette – 27 Augustus  

• Damesoggend met o.a. Melinda Bam – 27 September 
Kaartjies is op Quicket beskikbaar.  Ondersteun gerus hierdie geleenthede.  Sien die 
advertensies onderaan die nuusbrief. 
 

5. Fondsinsamelingsprojekte 
Fondsinsamelingsprojekte ten bate van ons leerders wat tans aan die gang is, is: 

• Kerrie en rys verkope vir die Graad 7-toer:  13 Aug. – 3 Sept. 

• Biltongwiele vir die OOV 

• Pawiljoenkussings 
Al hierdie produkte is op D6 beskikbaar.  Sien die advertensies onderaan. 
 

6. Klub 100 
Klub 100 is ‘n organisasie wat losstaan van die skool en daarop fokus om fondse ten 
bate van die skool in te samel deur bv. geleenthede soos die Manne-aand, 
Damesoggend, Mandjiedans, ensovoorts aan te bied.  Klublede betaal R100-00 per 
maand om lid van die klub te wees.  Die doel van Klub 100 is om sportaktiwiteite by 
die skool te bevorder en te verseker dat leerders ondersteuning kry deur 
blootstelling aan kwaliteit afrigting en geleenthede.  U kan aansoek doen om deel 
van Klub 100 te word deur die aansoekvorm op die skool se webtuiste onder die 
skakel “Sport” af te laai, te voltooi en terug te stuur na die skoolkantoor.   
 

7. Sport teen Outeniqua en George Voorbereiding 
Uitslae van die wedstryde teen Laerskool Outeniqua en George Voorbereiding was: 
Netbal: o/7A 6-3; o/7B 2-3; o/8A 5-1; o/8B 3-1; o/9A 1-5; o/9B 2-6; o/10A 3-6; o/10B 2-9; 
o/10C 2-12; o/11A 7-8; o/11B 5-5; o/11C 3-11; o/12A 6-12; o/12B 16-5; o/12C 4-8; o/13A 6-19; 
o/13B 1-26; o/13C 1-18. 
Rugby: o/7A 5-25; o/7B 0-0; o/8A 5-15; o/8B 0-30; o/9A 10-10; o/9B 0-35; o/11A 0-52; 
o/11B 0-22; o/11C 0-50; o/13A 26-26; o/13B 12-7; o/13C 0-50. 
Hokkie – dogters: o/7A verloor 0-5; o/7B wen 2-0; o/8A verloor 0-2; o/8B verloor 0-6; 
o/9A wen 7-3; o/9B wen 5-1; o/10A verloor 1-3; o/11A verloor 1-3; o/11B verloor 0-3; 
o/13A verloor 0-7; o/13B verloor 0-2; o/13C wen 1-0 . 
Hokkie – seuns: o/7A wen 9-0; o/7B wen 7-0; o/8A verloor 2-3; o/8B verloor 2-4; o/9A 
verloor 0-3; o/9B wen 4-0; o/10A verloor 1-3; o/11A verloor 0-4; o/11B verloor 0-1; o/13A 
gelykop 0-0; o/13B verloor 0-2; o/13C verloor 0-1. 
 

8. Personeelverjaardae 
Baie geluk aan die volgende personeel wat verjaar: 

• 24 Augustus:  Irna Boshoff 
 

9. Skoolfonds 
Ouers moet asb. seker maak dat skoolfonds tot op datum betaal is.  Baie dankie aan 
al ons ouers wat getrou skoolfonds betaal.  Skoolfonds vir 2025 is as volg:  

• Graad R en RR: R13 500  

• Graad 1 – 7: R13 200 
 

10. 2026 Skoolkalender 
Sien die skoolkalender vir 2026 onderaan. 

Kontak ons: 
Kaapweg 49 Mosselbaai 

Posbus 96, Mosselbaai, 6500  

Tel: 044 691 1020/1              

Epos: navrae@lspark.co.za 

www.laerskoolpark.co.za 

 

 

 

 

VOLGENDE WEEK SE PROGRAM 
 

Di, 26 Aug:  o/13A Hokkie vs Holy Cross 

Wo, 27 Aug: Kultuuraand 

Do, 28 Aug: Hokkie vs Milkwood (W) 

Vr, 29 Aug:  Stranddag 

                   Rugby: SWD o/12 & o/13 oefen 

Sa, 30 Aug: Rugby: SWD o/12 & o/13 oefen 

      

 

 

 

 

     

 

 

 

BANKBESONDERHEDE 

Naam: Laerskool Park Skoolfonds 

Bank: First National Bank (FNB) 

Rekeningnommer: 62035 761 081 

Takkode: 210-314  

Verwysing: Kind se naam, van en 

graad of toelatingsnommer 

 

 

100% Parkies 



 



 





 











 


